
GOUVÈNÈ HOCHUL SIYEN LEJISLASYON POU RANFÒSE DWA TRAVAYÈ YO 
NAN ETA NEW YORK  

  
Lejislasyon (S. 4878-A/A. 398-A) egzije yon anplwayè pou l bay yon avi alekri sou 

dwa pou mande avantaj alokasyon chomaj  
  

Lejislasyon (S. 2518/A. 836) entèdi yon anplwayè mande oswa egzije ke yon 
anplwaye oswa aplikan pou travay pou divilge enfòmasyon sou kont pèsonèl yo  

  
Lejislasyon (S. 1902-A/A. 1245-A) egzije avi pou aplikan chomaj yo sou SNAP ak 

WIC  
  
  
Gouvènè Kathy Hochul te siyen jodi a twa pati lejislasyon pou ranfòse dwa travayè yo 
nan Eta New York. Sipò sa a pral leve travayè yo anplis pwoteksyon anplwaye resan yo 
ki antoure reyinyon politik ak relijye obligatwa yo, ranfòse penalite pou vòl salè yo, epi 
ogmante benefis pou travayè ki blese yo. Aksyon Gouvènè a bati sou ajanda travayè ki 
pi enpòtan nan peyi a, ki gen ladan: plan istorik pou ogmante salè minimòm New York 
epi endekse li ak enflasyon an, ofri 12 semèn konje parantal ki totalman peye pou plis 
pase 150,000 anplwaye eta a, ak lòt inisyativ pou ogmante salè ak avantaj, elaji salè ki 
anvigè, konekte moun k ap chèche travay yo ak opòtinite travay, epi ede asire sekirite 
retrèt pou travayè sektè prive yo.  
  
"Travayè New York yo se motè ki dèyè ekonomi solid nou an epi administrasyon mwen 
an ap kontinye pran aksyon pou leve yo", Gouvènè Hochul te deklare. "Pake lejislatif 
sa a pral bay travayè yo atravè Eta New York salè jis epi pèmèt yo sipòte tèt yo, fanmi 
yo ak ekonomi lokal nou yo."  
  
Lejislasyon (S. 4878-A /A. 398-A) mande pou anplwayè yo bay anplwaye yo avi ke yo 
kalifye pou asirans chomaj chak fwa anplwayè a fè yon separasyon pèmanan oswa 
tanporè ak anplwaye a oswa diminye èdtan nan yon pwen ke anplwaye a kalifye pou 
chomaj total oswa pasyèl.  
  
Senatè Eta a Shelley Mayer, te deklare, "New York te fè fas ak pèt djòb katastwofik an 
2020 ki te koze pa pandemi COVID-19 la –– ki soulinye wòl enpòtan asirans chomaj jwe 
nan soutni kominote nou yo epi ede fanmi yo rete balanse apre pèt travay. Lejislasyon 
sa a pral kodifye ak ranfòse règleman ki egziste deja yo pou asire ke travayè yo revoke 



oswa ki gen èdtan redwi yo gen konesans ak enfòmasyon yo bezwen pou jwenn aksè 
ak asirans chomaj. Mwen fyè dèske nan ane 2020, biwo mwen an te kapab ede plizyè 
santèn moun ki te pèdi travay yo epi ki te gen difikilte pou jwenn benefis yo te gen dwa 
ak li. Lejislasyon sa a soti dirèkteman nan difikilte elektè mwen yo te atire atansyon 
mwen sou yo. Mwen remèsye kòlèg mwen an, Manm Asanble Chris Burdick pou 
patenarya li sou lwa sa a pou adrese dirèkteman fristrasyon elektè nou yo te rankontre. 
Mwen remèsye Gouvènè Kathy Hochul paske li siyen lejislasyon enpòtan sa a pou fè li 
vin yon lwa."  
  
Manm Asanble Chris Burdick, te deklare, "Mwen kontan dèske Gouvènè a ap siyen 
lejislyon enpòtan sa a pou bay notifikasyon anplwayè enpòtan bay anplwaye ki revoke 
oswa ke lè trvay yo redui. Mwen kontan espesyalman pou moun ki pasyèlman nan 
chomaj, ki ka pa reyalize ke yo ka elijib pou benefis chomaj."  
  
Lejislasyon (S. 2518/A. 836) entèdi anplwayè yo mande oswa egzije non itilizatè, 
enfòmasyon koneksyon, ak modpas, kont pèsonèl kòm yon kondisyon pou anbochaj, 
kòm yon kondisyon pou travay, oswa pou itilize nan yon mezi disiplinè.  
  
Senatè Eta Jessica Ramos te deklare, "Pandan lavi nou ap vini deplizanpli sou 
entènèt, nou dwe mete yon seri pwoteksyon nan vi prive yon travayè. Avèk lejislasyon 
sa a, n ap ekilibre yon dezekilib ki mete travayè yo nan yon pozisyon pou yo santi yo 
oblije dakò ak revandikasyon patwon yo mande yo. Mwen ta renmen remèsye Gouvènè 
Hochul pou patenarya kontinyè li pou fè New York tounen yon eta k ap veye sou dwa 
moun k ap travay yo."  
  
Manm Asanble Jeffrey Dinowitz te deklare, "Eksplozyon itilizasyon medya sosyal 
tankou Instagram, TikTok, ak Threads te fèT pou yon pi gwo disponiblite enfòmasyon 
pase tout tan anvan. Sepandan, kèk anplwayè pran desizyon anbochaj ak disiplinè 
odela enfòmasyon ke anplwaye potansyèl ak aktyèl pataje piblikman. Sa gen ladann 
mande ak egzije non itilizatè a ak enfòmasyon modpas pou sit rezo sosyal yo nan men 
anplwaye potansyèl ak aktyèl yo ak enfòmasyon pou konekte ak kont imèl yo ak lòt kont 
ki trè pèsonèl. Mande ak egzije enfòmasyon sa yo se yon gwo envazyon sou vi prive 
patwon an fè epi li ka mennen nan pwoblèm nan pratik anbochaj ak admisyon enjis ak 
diskriminatwa. Anplwaye yo gen dwa rann enfòmasyon sa yo swa piblik oswa prive. Yo 
ta dwe gen tout dwa pou kenbe vi prive sa a nan sa ki gen pou wè ak espas travay yo 
oswa pandan yon entèvyou oswa pwosesis admisyon epi yo pa ta dwe oblije soumèt 
demann sa a pou akoz yo pè pèdi travay yo oswa yo p ap anboche yo otreman."  
  
Lejislasyon (S. 1902-A/A. 1245-A) egzije Depatman Travay (Department of Labor, DOT) 
pou bay moun ki aplike pou chomaj yo avi konsènan Pwogram Asistans Nitrisyon 
Siplemantè (Supplemental Nutrition Assistance Program, SNAP) ak pwogram nitrisyon 
siplemantè espesyal pou Fanm, Tibebe ak Timoun (Women, Infants and Children, 
WIC).  
  
Senatè Eta a, Cordell Cleare, te deklare, "Gouvènman travay pi byen lè sèvis ak 
entèvansyon yo kowòdone, rasyonèl ak solid. Moun k ap pase nan pwosesis chomaj la 



ka trè byen bezwen sipò adisyonèl epi yo pa ta dwe jwenn li nan silans ak nan izolman. 
Kounye a, kòm S1902-A ap siyen an lwa, moun yo pral resevwa yon notifikasyon pwo-
aktiv sou benefis adisyonèl ki disponib, tankou èd manje, edikasyon sou nitrisyon ak 
aksè ak sèvis swen sante."  
  
Manm Asanble Linda B. Rosenthal te deklare, "Ant 2019 ak 2021, youn sou dis 
fwaye New York te konbat ak ensekirite alimantè, yon pwoblèm ki te sèlman grandi 
pandan pandemi an pandan to chomaj la te monte. Malgre disponiblite pwogram yo pou 
ede fanmi yo ki gen difikilte pou debwouye yo, pwopagasyon konsyantizasyon ak kraze 
estigma ki asosye ak yo kontinye rete yon defi. Mwen remèsye Gouvènè Hochul paske 
li siyen lejislasyon mwen an pou bay aplikan pou chomaj yo enfòmasyon sou pwogram 
WIC la. Avèk enfòmasyon sa yo, fanmi yo pral kapab retounen sou pye yo pi vit san yo 
pa bezwen enkyete sou kote pwochen repa pitit yo pral soti."  

